Монгол Улсын Их Хурлын 2012 оны хаврын ээлжит чуулганы Байгаль орчин, хүнс, хөдөө аж ахуйн байнгын хорооны 05 дугаар сарын 16-ны өдөр (Лхагва гариг)-ийн хуралдаан 11 цаг 05 минутад Төрийн ордны “Б” танхимд эхлэв. 

Байнгын хорооны дарга, Улсын Их Хурлын гишүүн Д.Балдан-Очир ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 21 гишүүнээс 12 гишүүн ирж, 57.1 хувийн ирцтэй байв. 

Чөлөөтэй: П.Алтангэрэл, Х.Баделхан, Су.Батболд, Г.Батхүү, Ж.Энхбаяр;

Өвчтэй: Б.Бат-Эрдэнэ;
Тасалсан: Л.Гүндалай, Э.Бат-Үүл, Х.Наранхүү;


Нэг. Байгаль орчныг хамгаалах тухай хуульд нэмэлт, өөрчлөлт оруулах тухай, Байгаль орчинд нөлөөлөх байдлын үнэлгээний тухай, Агаарын тухай, Ойн тухай, Усны тухай хуулийн шинэчилсэн найруулгын болон Ус бохирдуулсны төлбөрийн тухай, Байгалийн нөөц ашигласны төлбөрийн тухай, Амьтны тухай, Хөрс хамгаалах, цөлжилтөөс сэргийлэх тухай, Хог хаягдлын тухай, Усны нөөцийг бохирдлоос хамгаалах, усны бохирдлын хяналтын тухай, Усны тухай хуульд нэмэлт, өөрчлөлт оруулах тухай, Татварын ерөнхий хуульд нэмэлт оруулах тухай, Монгол Улсын нэгдсэн төсвийн тухай хуульд нэмэлт оруулах тухай хуулийн төслүүд (эцсийн хэлэлцүүлэг)

Хэлэлцэж буй асуудалтай холбогдуулан Байгаль орчин, аялал жуулчлалын яамны сайдын зөвлөх Ц.Шийрэвдамба, мөн яамны Тогтвортой хөгжил, стратегийн төлөвлөлтийн газрын дарга Ц.Банзрагч, Хүрээлэн буй орчин, байгалийн нөөцийн газрын дарга Д.Энхбат, Экологийн цэвэр технологи, шинжлэх ухааны хэлтсийн дарга А.Энхбат, мөн яамны Хуулийн хэлтсийн дарга А.Сайнбаяр, Химийн хортон болон аюултай бодисын бодлого зохицуулалтын үндэсний зөвлөлийн нарийн бичгийн дарга Л.Жаргалсайхан, Байгаль орчин, аялал жуулчлалын яамны ахлах мэргэжилтэн Г.Эрдэнэбаясгалан, н.Доржготов, Улсын Их Хурлын Тамгын газрын зөвлөх Б.Балган, О.Баяраа, Я.Хишигт, Л.Батмөнх, Улсын Их Хурлын Байгаль орчин, хүнс, хөдөө аж ахуйн байнгын хорооны зөвлөх Б.Мөнхцэцэг, зөвлөх Б.Мяхдадаг, референт Б.Баярмаа, Ш.Чинбат нарын бүрэлдэхүүнтэй ажлын хэсэг байлцав. 

Хуулийн төслүүдийг эцсийн хэлэлцүүлэгт бэлтгэсэн талаарх санал, дүгнэлтийг  ажлын хэсгийн ахлагч, Улсын Их Хурлын гишүүн Л.Гансүх танилцуулав. 


Д.Балдан-Очир: - Төслийн 7.4.1 дэх хэсгийн энэ хуулийн 17.4-т заасан саналын “аваагүй” гэснийг хасч, төслийн 10.4 дэх хэсгийг дараах байдлаар өөрчлөн найруулах: 


10.4. Байгаль орчны асуудал эрхэлсэн төрийн захиргааны төв байгууллага, нөлөөллийн нарийвчилсан үнэлгээний тайлан, түүнд үнэлгээний шинжилгээ хийсэн шинжээчийн болон мэргэжлийн зөвлөлийн дүгнэлт. Энэ хуулийн 17.4-т заасан саналыг үндэслэн төслийг хэрэгжүүлэх эсэх асуудлыг шийдвэрлэнэ гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
11


Татгалзсан:

0


Бүгд:


11


Гишүүдийн олонхийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Л.Гансүх танилцуулахаар тогтов.

Уг асуудлыг 11 цаг 15 минутад хэлэлцэж дуусав. 

Хоёр. Монгол Улсын иргэнд газар өмчлүүлэх тухай хуульд өөрчлөлт оруулах тухай, Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төслүүд (анхны хэлэлцүүлэг)
Хэлэлцэж буй асуудалтай холбогдуулан Улсын Их Хурлын Байгаль орчин, хүнс, хөдөө аж ахуйн байнгын хорооны зөвлөх Б.Мөнхцэцэг, зөвлөх Б.Мяхдадаг, референт Б.Баярмаа, Ш.Чинбат нарын бүрэлдэхүүнтэй ажлын хэсэг байлцав. 

Хуулийн төслүүдийг анхны хэлэлцүүлэгт бэлтгэсэн талаар Улсын Их Хурлын гишүүн Д.Ганхуяг товч танилцуулав. 
Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 

Д.Балдан-Очир: - Улсын Их Хурлын гишүүн Д.Ганхуягийн гаргасан, Монгол Улсын иргэнд газар өмчлүүлэх тухай хуульд өөрчлөлт оруулах тухай, Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төслүүдийг анхны хэлэлцүүлгээр батлах нь зүйтэй гэсэн горимын саналыг дэмжиж байгаа гишүүд гараа өргөнө үү. 

 
Зөвшөөрсөн: 

Татгалзсан:

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Ц.Цэнгэл танилцуулахаар тогтов.

Уг асуудлыг 11 цаг 20 минутад хэлэлцэж дуусав. 


Гурав. “Зарим байгалийн цогцолборт газрын хилийн заагт өөрчлөлт оруулах тухай” Улсын Их Хурлын тогтоолын төсөл (анхны хэлэлцүүлэг)
Хэлэлцэж буй асуудалтай холбогдуулан Улсын Их Хурлын Байгаль орчин, хүнс, хөдөө аж ахуйн байнгын хорооны зөвлөх Б.Мөнхцэцэг, зөвлөх Б.Мяхдадаг, референт Б.Баярмаа, Ш.Чинбат нарын бүрэлдэхүүнтэй ажлын хэсэг байлцав. 

Улсын Их Хурлын гишүүн Ц.Цэнгэл горимын санал гаргав. 

Д.Балдан-Очир: - Улсын Их Хурлын гишүүн Ц.Цэнгэлийн гаргасан, “Зарим байгалийн цогцолборт газрын хилийн заагт өөрчлөлт оруулах тухай” Улсын Их Хурлын тогтоолын төслийг анхны хэлэлцүүлгээр батлах нь зүйтэй гэсэн горимын саналыг дэмжиж байгаа гишүүд гараа өргөнө үү. 

 
Зөвшөөрсөн: 

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Г.Баярсайхан танилцуулахаар тогтов.

Уг асуудлыг 11 цаг 23 минутад хэлэлцэж дуусав. 


Дөрөв. “Зарим газар нутгийг улсын тусгай хамгаалалтад авах тухай” Улсын Их Хурлын тогтоолын төсөл (Улсын Их Хурлын гишүүн Г.Баярсайхан нарын гишүүдийн өргөн мэдүүлэн) (хэлэлцэх эсэх)
Хэлэлцэж буй асуудалтай холбогдуулан Улсын Их Хурлын Байгаль орчин, хүнс, хөдөө аж ахуйн байнгын хорооны зөвлөх Б.Мөнхцэцэг, зөвлөх Б.Мяхдадаг, референт Б.Баярмаа, Ш.Чинбат нарын бүрэлдэхүүнтэй ажлын хэсэг байлцав. 


Д.Балдан-Очир: - “Зарим газар нутгийг улсын тусгай хамгаалалтад авах тухай” Улсын Их Хурлын тогтоолын төслийг хэлэлцэх нь зүйтэй гэсэн саналыг дэмжиж байгаа гишүүд гараа өргөнө үү. 
Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Н.Ганбямба танилцуулахаар тогтов.
Хуралдаан 11 цаг 25 минутад өндөрлөв.


Тэмдэглэлтэй танилцсан: 


БАЙГАЛЬ ОРЧИН, ХҮНС, 


ХӨДӨӨ АЖ АХУЙН 


БАЙНГЫН ХОРООНЫ ДАРГА




Д.БАЛДАН-ОЧИР

Тэмдэглэл хөтөлсөн: 


ХУРАЛДААНЫ ТЭМДЭГЛЭЛ


ХӨТЛӨГЧ







Ц.АЛТАН-ОД

МОНГОЛ УЛСЫН ИХ ХУРЛЫН
БАЙГАЛЬ ОРЧИН, ХҮНС, ХӨДӨӨ АЖ АХУЙН

БАЙНГЫН ХОРООНЫ 2012 ОНЫ 05 ДУГААР САРЫН 16-НЫ ӨДӨР

(ЛХАГВА ГАРИГ)-ИЙН ХУРАЛДААНЫ ДЭЛГЭРЭНГҮЙ

ТЭМДЭГЛЭЛ


Хуралдаан 11 цаг 05 минутад эхлэв.


Д.Балдан-Очир: - Эрхэм гишүүд ээ, өнөөдрийн 2012 оны 05 сарын 16-ны өдрийн Байгаль орчин, хүнс, хөдөө аж ахуйн байнгын хорооны хурлын ирц бүрдсэн байна. Ийм учраас албан ёсоор Байнгын хорооны хуралдааныг нээж байгааг мэдэгдэж байна. За өнөөдрийн Байгаль орчин, хүнс, хөдөө аж ахуйн байнгын хорооны хуралдаанаар хэлэлцэх асуудлыг та бүгдэд танилцуулъя. 


Байнгын хорооны хэлэлцэх асуудлын дарааллыг танилцуулъя. Нэгдүгээрт, Байгаль орчныг хамгаалах тухай хуульд нэмэлт, өөрчлөлт оруулах тухай, Байгаль орчинд нөлөөлөх байдлын үнэлгээний тухай, Агаарын тухай, Ойн тухай, Усны тухай хуулийн шинэчилсэн найруулгын болон Ус бохирдуулсны төлбөрийн тухай, Байгалийн нөөц ашигласны төлбөрийн тухай, Амьтны тухай, Хөрс хамгаалах, цөлжилтөөс сэргийлэх тухай, Хог хаягдлын тухай, Усны нөөцийг бохирдлоос хамгаалах, усны бохирдлын хяналтын тухай, Усны тухай хуульд нэмэлт, өөрчлөлт оруулах тухай, Татварын ерөнхий хуульд нэмэлт оруулах тухай, Монгол Улсын нэгдсэн төсвийн тухай хуульд нэмэлт оруулах тухай хуулийн төслүүдийн эцсийн хэлэлцүүлгийг хийнэ. Хоёр дахь хэлэлцэх асуудал. Монгол Улсын иргэнд газар өмчлүүлэх тухай хуульд өөрчлөлт оруулах тухай, Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төслүүдийн анхны хэлэлцүүлэг. Гуравдугаарт, “Зарим байгалийн цогцолборт газрын хилийн заагт өөрчлөлт оруулах тухай” Улсын Их Хурлын тогтоолын төсөл. Дөрөвдүгээрт, Зарим газар нутгийг улсын тусгай хамгаалалт авах тухай Улсын Их Хурлын тогтоолын төсөл, хэлэлцэх эсэхийг шийднэ. 


Байнгын хорооны хуралдаанд Байгаль орчны яамнаас сайдын зөвлөх Ц.Шийрэвдамба, яамны Тогтвортой хөгжил, стратегийн төлөвлөлтийн газрын дарга Ц.Банзрагч, Байгаль орчин, аялал жуулчлалын яамны Хүрээлэн буй орчин, байгалийн нөөцийн газрын дарга Д.Энхбат, Экологийн цэвэр технологи, шинжлэх ухааны хэлтсийн дарга А.Энхбат, мөн яамны Хуулийн хэлтсийн дарга А.Сайнбаяр, Химийн хортон болон аюултай бодисын бодлого зохицуулалтын үндэсний зөвлөлийн нарийн бичгийн дарга Л.Жаргалсайхан, Байгаль орчин, аялал жуулчлалын яамны ахлах мэргэжилтэн Г.Эрдэнэбаясгалан, н.Доржготов нар оролцож байна. 

Нэг. Байгаль орчныг хамгаалах тухай хуульд нэмэлт, өөрчлөлт оруулах тухай, Байгаль орчинд нөлөөлөх байдлын үнэлгээний тухай, Агаарын тухай, Ойн тухай, Усны тухай хуулийн шинэчилсэн найруулгын болон Ус бохирдуулсны төлбөрийн тухай, Байгалийн нөөц ашигласны төлбөрийн тухай, Амьтны тухай, Хөрс хамгаалах, цөлжилтөөс сэргийлэх тухай, Хог хаягдлын тухай, Усны нөөцийг бохирдлоос хамгаалах, усны бохирдлын хяналтын тухай, Усны тухай хуульд нэмэлт, өөрчлөлт оруулах тухай, Татварын ерөнхий хуульд нэмэлт оруулах тухай, Монгол Улсын нэгдсэн төсвийн тухай хуульд нэмэлт оруулах тухай хуулийн төслүүд 

(эцсийн хэлэлцүүлэг)

Байгаль орчны талаарх багц хуулийн төслүүдийг эцсийн хэлэлцүүлэгт бэлтгэсэн тухай Байгаль орчин, хүнс, хөдөө аж ахуйн байнгын хорооноос одоо байгуулагдсан ажлын хэсгийн ажилласан тухай дүгнэлтийг ажлын хэсгийн ахлагч танилцуулгыг Л.Гансүх хийнэ. 


Л.Гансүх: - Улсын Их Хурлын 2012 оны 5 сарын 11-ны өдрийн чуулганы нэгдсэн хуралдаанаар Байгаль орчны талаарх багц хуулиудын төсөл болон холбогдох бусад хуулиудад нэмэлт, өөрчлөлт оруулах тухай хуулийн төслүүдийн анхны хэлэлцүүлгийг хийж, эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлсэн. Тус Байнгын хороо 5 сарын 16-ны өдрийн хуралдаанаараа Байгаль орчны талаарх багц хуулиудын төслүүд болон холбогдох хуулийн нэмэлт, өөрчлөлт оруулах тухай хуулийн төслүүдийг эцсийн хэлэлцүүлэгт бэлтгэж байна. 

Энд нэгдүгээрт нь, Байгаль хамгаалах хуульд нэмэлт, өөрчлөлт оруулах хуулийн төслийн талаар, мөн одоо хуульд шинээр орж байгаа Байгалийн нөөцийн хамтын менежментын нөхөрлөлийн ажиллах журам, орон нутгийг засаг захиргаатай хэрхэн хамтарч ажиллах, Засаг дарга, Иргэдийн Төлөөлөгчдийн Хурлын эрх үүрэг, Байгаль орчны мэргэжлийн хяналтын хэрэгжүүлэх байгууллагын бүрэлдэхүүн зэрэг асуудлуудыг тодруулж өгсөн. Мөн байгаль орчны асуудал эрхэлсэн төрийн захиргааны төв байгууллагын үүрэгт байгаль орчныг хамгаалах, түүний баялаг нөөцийг зохистой ашиглах, нөхөн сэргээх талаар салбар дундын болон бүс нутгийн удирдлага, бодлогын төлөвлөлтийг зохицуулж байхаар шинээр тусгасан.

Хоёрт, Байгаль орчны нөлөөлөх байдлын үнэлгээний тухай хуулийн шинэчилсэн найруулгын төсөл дээр орон нутгийн иргэдийн оролцоог, ялангуяа ашигт малтмал олборлож, боловсруулах төслийг хэрэгжүүлэхэд олон нийтийн оролцоог идэвхжүүлэх, мэдээлэл авах, мэдээллээр хангах, санал авах боломжийг тусгасан. Мөн хуулийн төслийн шинэчилсэн найруулгын төслийн 7.4 дэх заалтад хэрэгжихэд эргэлзээтэй зүйл тусгагдсан тул 7.4.1 дэх хэсгийн энэ хуулийн 17.4-т заасан саналыг авахгүй гэсэн хэсгийг хасч, хуулийн төслийн 14-т тусган дараах байдлаар өөрчлөн найруулах санал оруулж байна. 10.4-т байгаль орчны асуудал эрхэлсэн төрийн захиргааны төв байгууллага, нөлөөллийн нарийвчилсан үнэлгээний тайлан, түүнд үнэлгээний шинжилгээ хийсэн шинжээчдийн болон мэргэжлийн зөвлөлийн дүгнэлт. Энэ хуулийн 17.4-т заасан саналыг үндэслэн төслийг хэрэгжүүлэх эсэх асуудлыг шийдвэрлэнэ гэсэн ийм саналын томъёоллыг оруулж байгаа. Томъёоллыг тараасан байгаа. 

Бусад Байгалийн нөөц ашигласны төлбөрийн тухай хуулийн төслийн талаар, Амьтны тухай хуулийн төслийн талаар, Агаарын тухай хуулийн шинэчилсэн найруулгын төслийн талаар, Хөрс хамгаалах, цөлжилтөөс сэргийлэх тухай хуулийн төслийн талаар, Усны тухай хуулийн шинэчилсэн найруулгын төслийн талаар, ус бохирдуулсны төлбөрийн тухай хуулийн төслийн талаар ямар нэгэн асуудал байхгүй. Харин Хог хаягдлын тухай хуулийн төсөл дээр бол нэг хоёр гурван редакцийн зүйл байгаа. Тухайлбал 6.1-ийн 6-д энэ зөвшөөрөл олгох журмыг батална гэсэн байгаа юм. Тэгээд ямар байгууллагад гэдэг нь бичигдээгүй байгаа учраас иргэн, аж ахуйн нэгж, байгууллагад гэсэн маягаар. Мөн одоо 5.1.3 дээр хоёр задалсныг задлахдаа батлах гэдэг үгийг нэг дээр нь бичээгүй орхисон байгаа. Тэрийг бичих. Мөн 67.4.2-т хог хаягдлыг устгах аргачлал гээд Батлан хамгаалах яамны ангилал дотор баталж мөрдүүлэх гэдэг дээрээ харъяа анги, нэгж гэж бичээгүй учраас одоо өөр бүх газарт юм шиг тийм ойлголт төрүүлэхээр байгаа тул ийм 3 найруулгыг оруулах заалттай байгаа. За тэгээд Ойн шуурхай шинэчилсэн хуулийн найруулгын төсөл дээр санал асуулт байхгүй. За ингээд энэ хуулиудыг эцсийн хэлэлцүүлэгт бэлтгэж оруулж байна. 

Зарчмын зөрүүтэй санал ганцхан энэ нөгөө нөлөөлөх байдлын үнэлгээн дээр байгаа юм. Нөлөөлөх байдлын үнэлгээн дээр нэг л санал байгаа. Тэгээд бусад нь бол зарчмын зөрүүтэй санал байхгүй. Түрүүний хогийн юун дээр 3 найруулга байгаа. Тэгээд бусад нь болчихож байгаа юм. 

Д.Балдан-Очир: - Гишүүд ээ, Байнгын хорооны эцсийн хэлэлцүүлэгт одоо зарчмын зөрүүтэй саналын томъёолол нэгийг бэлтгэгдсэн байна, ажлын хэсгээс. Ингээд санал хураалтад бэлтгэе. 

Байгаль орчинд нөлөөлөх байдлын үнэлгээний тухай хуулийн шинэчилсэн найруулгын төслийн талаар гаргасан саналын томъёолол. 


Нэг. Төслийн 7.4.1 дэх хэсгийн энэ хуулийн 17.4-т заасан саналын аваагүй гэснийг хасч, төслийн 10.4 дэх хэсгийг дараах байдлаар өөрчлөн найруулах: 


10.4. Байгаль орчны асуудал эрхэлсэн төрийн захиргааны төв байгууллага, нөлөөллийн нарийвчилсан үнэлгээний тайлан, түүнд үнэлгээний шинжилгээ хийсэн шинжээчийн болон мэргэжлийн зөвлөлийн дүгнэлт. Энэ хуулийн 17.4-т заасан саналыг үндэслэн төслийг хэрэгжүүлэх эсэх асуудлыг шийдвэрлэнэ гэсэн энэ томъёоллоор санал хураая. Дэмжиж байгаа гишүүд гараа өргөнө үү. 

11-ээс 11. Энэ санал дэмжигдэж байна. 


Ажлын хэсгийн ахлагч бол найруулгын, редакцийн шинжтэй саналуудыг нэлээн нарийн сайн бас тайлбарлаад хэлчихлээ. 


Л.Гансүх: - Б.Бат-Эрдэнэ гишүүний нөгөө чуулган дээр, анхны хэлэлцүүлэг дээр байсан саналын найруулгыг бас хийчихсэн байгаа. Усны хууль дээрх. За тийм. Усны хууль дээр Б.Бат-Эрдэнэ гишүүний 3 саналын 25.14-ийг авч болохгүй байгаа юм. Тэр нь 5.4-тэйгээ давхацсан учраас энийг авч болохгүй. 25.15 дээр бол найруулгыг нь хийчихсэн. 25.16 дээр хөдөө аж ахуйн усыг одоо, усны харилцааг хасах асуудал байгаа учраас энийг бол өөрчилж болохгүй. Энүүгээр нь хэвээр нь үлдээе гээд ингээд. Тэгээд найруулгаар нь авсан байгаа. 

Д.Балдан-Очир: - Ц.Цэнгэл гишүүн. 


Ц.Цэнгэл: - Энэ багц хууль бол үнэхээрийн бас яг одоо амьдрал, бодит амьдрал дээр яг ард иргэд, ан амьтан, ер нь бол одоо хөдөлж байгаа бүх юманд хамааралтай ийм хууль гарлаа л даа. Тэгээд энэ хуульд чинь одоо хамгийн гол юм нь бидний яриад байгаа юм, энийг чинь хэн одоо хянаж, хэн энэ шийдвэрийг биелүүлж байх юм бэ? Өнөөдөр төрийн захиргааны төв байгууллагаас яг одоо мэргэжлийн үүднээс Байгаль орчны яам бол хуулийн хүрээнд овоо юм хийчихлээ. Тэгээд өөрсдөө одоо энийг мэдээж бодит амьдрал дээр ийм л юм гараад байдаг шүү дээ. Тухайн яамны, салбарын яамны асуудлыг шийдээд, яамны сайд, удирдлагуудтай хариуцлага тооцох гэхээр өө энэ одоо ерөөсөө манайх мэдэх юм байхгүй. Тэр Мэргэжлийн хяналтын газар нэг тусдаа газар байгаа гээд ингээд бие биенээсээ ингээд юм зайлуулаад ингээд байдаг. Тэгэхээр энэ хяналтын асуудлыг тухайн яам нэгэнт бодлогоо гаргасан бол бас хяналтаа давхар авч явж энэ ард иргэдийн өмнө, энэ төрийн захиргааны өмнө хариуцлага хүлээдэг байх ийм зарчимтай л юм байгаа юм л даа. Тэгээд энэ бол манайд одоо бол алдагдаад байгаа юм. Тэгэхээр энэ дээр энэ олон хуулийг хэн одоо энэ гольдролд нь оруулж, хэн хянаж, ямар зарчмаар, хаана хэнээр мэдээлэл авч байх юм бэ? Нэгдүгээрт. 

Хоёрдугаарт, байгаль хамгаалах энэ улсууд чинь орон нутагт байрлаж байгаа. Орон нутгийн бас нэг ийм буруу зуршил байна л даа. Орон нутгийн байгаль орчны байцаагчид гэдэг юм уу, бусад энэ босоо хэлбэрийн тогтолцоо чинь орон нутгийн хөгжил, орон нутгаас зохиож байгаа арга хэмжээнд оролцдоггүй. Өнөөдөр шууд нэг яам руугаа юм уу, босоо удирдлага руу тайлан өгөөд л. Тэр тайланд одоо ямар яг хажууд нь хараад үнэхээр одоо энэ хүн байцаагчийнхаа ажлыг хийж байгаа юм уу, үгүй юм уу. Гэтэл нөгөө байцаагч чинь үнэхээр одоо нэг ядарсан нэг өвгөн эмгэн хоёр мод авахаар очоод торгоод хаячихдаг. Тэгэнгүүт хотоос юм уу, аймгаас янз бүрийн машин унаа тэрэгтэй, жаахан бэлтэй хөрөнгөтэй улсууд нь болохоор нууцаар юмыг нь ачаад өгөөд явуулчихдаг. Ийм л тогтолцоо байна шүү дээ. Тэгэхэд орон нутгийн удирдлага тэрийг хянаад хэлээд байхаар чамд хамаагүй, хаданд чимээгүй. Би босоо удирдлагатай хүн гээд. Тэгээд нөгөө хүний чинь талаар ямар нэгэн байдлаар нутгийн удирдлагаас асуудлыг тавих гэхээр хэн ч хүлээж авдаггүй. Ийм тогтолцоотой яваад байна шүү. Тэгээд энийг чинь яг хооронд нь сүлбээтэй холбогдуулахгүй юм бол улс орны хөгжил, орон нутгийн хөгжил, энэ юм чинь байхгүй шүү дээ ерөөсөө. Ямар ч авцалдаагүй байгаа. Тийм учраас ядаж одоо энэ босоо удирдлагын байцаагч нар үнэхээр цалин цавуугаа авдаг юм бол орон нутгийн ажил хийж байсан тэр удирдлагаас нь тайлан аваад, тэгээд одоо харин тэр Байгаль орчны яамны юм уу, тэр аймгийн захиргаа нь тэрэнд урамшуулалтай цалин өгөх юм уу, эсвэл одоо тодорхой хэмжээгээр нь цалин цавууг нь өгдөг ийм хөшүүрэг байхгүй бол энэ чинь ингээд яваад байгаа гэдгийг энэ дээр бас протоколд тэмдэглүүлье гэж бодож байна. 

Д.Балдан-Очир: - Одоо энэ чинь эцсийн хэлэлцүүлэг учраас бид нар задгай хэлэлцүүлэг явагдахгүй. Тийм ээ. Тэгэхдээ бас протоколд тэмдэглүүлээд бас ажлын хэсгийн ахлагчийн хувьд товчхон бас. За бас цөөхөн минут хэлчихье. Товчхон. 

Л.Гансүх: - Яг Ц.Цэнгэл гишүүний асуудлыг бид дараагийн Их Хурал авч хэлэлцэх ёстой гэж үзэж байгаа. Бид нарын энэ хуулийн хувьд бол шууд авахгүй дөхөлт хийсэн. Тэр дөхөлт нь юу вэ гэхээр дээд боловсролтой бол шууд байгаль хамгаалагч нарыг шууд мэргэжлийн хяналтын байцаагчийн эрх олгоно гээд хуульд хийсэн нь бол нэг том дэвшил. Одоо бид нар байгаль хамгаалагч нарыг бүгдийг нь дээд боловсролтой болгочихвол манай салбар бол бүгдээрээ байцаагчийн эрхтэй болох боломжтой гэсэн үг. Яг вэ жаахан тийм дундын хувилбар гаргаж ирсэн нь энэ. Ер нь бол тантай санал нэг байна. 

Д.Балдан-Очир: - Тэгээд бас дээр нь протоколд тэмдэглүүлэх редакцийн цөөхөн, ганцхан санаа байгаа. Энэ улсын байцаагч гээд бүх хуульд явсан байгаа. Багц хуулиудад. Тийм ээ. Энийгээ холбогдох Байгаль орчныг хамгаалах тухай хуульд нэмэлт, өөрчлөлт оруулах тухай хууль, Усны тухай хууль, Амьтны тухай хууль, Ус бохирдуулсны тухай хууль, Хөрс хамгаалах, цөлжилтөөс хамгаалах тухай хууль, Хог хаягдлын тухай хууль, Усны тухай хууль, Агаарын тухай хууль гээд 8 хуульд орсон энэ улсын байцаагч гэдгийн өмнө нь байгаль орчны хяналтын гэдэг ийм тодотголуудаа бас хийгээрэй гээд хэлэх байна. 

За ингээд манай Байгаль орчин, хүнс, хөдөө аж ахуйн байнгын хороо энэ хаврын чуулганы завсарлага болоод хаврын чуулганы эхний, одоо сарын хугацаанд манай ажлын хэсэг, Л.Гансүх гишүүнээр ахалсан ажлын хэсэг, дэд ахлагч нь одоо Б.Бат-Эрдэнэ гишүүн. Ингээд ажлын хэсэгт орсон гишүүд маань. За дээр нь манай Байгаль орчин, аялал жуулчлалын яамны сайд, яамны гол гол холбогдох газар хэлтсийн дарга, мэргэжилтэнгүүд, дээрээс нь Монгол Улсын энэ байгаль орчин, экологио хайрлая, хамгаалъя гэдэг иргэний нийгмийн байгууллагуудын төлөөллүүд оролцсон ийм өргөн хүрээтэй баг одоо амжилттай ажиллаж Улсын Их Хуралд одоо эцсийн хэлэлцүүлэгт оруулах ийм дэгийн дагуу бүх нөхцөлийг хангасан байна. 

Ингээд эдгээрх редакцийн шинж чанартай болон зарчмын зөрүүтэй нэг саналыг одоо тусгаад Улсын Их Хурлын нэгдсэн чуулганы хуралдаанд оруулахаар шийдвэрлэж байна. Илтгэгч нь ажлын хэсгийн ахлагч Л.Гансүх. 

Хоёр. Монгол Улсын иргэнд газар өмчлүүлэх тухай хуульд өөрчлөлт оруулах тухай, Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төслүүд 

(анхны хэлэлцүүлэг)

Хэлэлцэх асуудлын дарааллын дагуу хоёрдугаар асуудал. Монгол Улсын иргэнд газар өмчлүүлэх тухай хуульд өөрчлөлт оруулах тухай, Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төслүүдийн анхны хэлэлцүүлэг хийнэ. 

Анхны хэлэлцүүлэгт бэлтгэсэн тухай танилцуулгыг Их Хурлын гишүүн, хууль санаачлагч Д.Ганхуяг танилцуулгыг хийнэ. 


Д.Ганхуяг: - Монгол Улсын иргэн бүрт газар өмчлүүлэх тухай. За яах вэ ажлын хэсэг байгуулагдаагүй юм. Тэгээд байгуулагдаагүй тохиолдолд илтгэгч нь явчихаж болно. Тэгэхээр ганцхан өгүүлбэр байгаа. Газар өмчлүүлэх хугацааг 2010 оны 5 сарын 01-нээс 2018 оны 5 сарын 01-н болгож сунгах ийм л өөрчлөлт байгаа. Угаасаа өмнө нь нэг удаа сунгагдсан ийм хууль. Тэгээд өнөөдрийн байдлаар Монгол Улсын нийт иргэдийн 9 орчим хувь нь газраа хувьчилж авсан байна. Тэгээд нийт иргэн газраа хувьчилж авлаа нийт газар нутгийн 2.0 хувь ч хүрэхгүй. Тийм учраас энэ үйл ажиллагааг иргэдээрээ дамжуулж газраа эдийн засгийн эргэлтэд оруулах энэ үйл ажиллагаа тасралтгүй явуулах, бэлтгэлийг нь хангах ийм шаардлагаар энэ хууль хэлэлцэх эсэхийг нь шийдээд анхны хэлэлцүүлэг нь хийгдэж байгаа юм. Энэ дээр ажлын хэсэг, зарим хууль дээр шууд явчихдаг шүү дээ. Нэмэлт, өөрчлөлт оруулж байгаа хууль дээр. Тэгээд ингээд явчих нь зүйтэй байх. Ер нь анхны хэлэлцүүлгээр нь баталчихад хүн болгон мэдэж байгаа. Бараг Монгол Улсын иргэн бүр мэдэж байгаа хууль л даа. Би тийм саналыг гаргаж байна. Горимын санал. Анхны хэлэлцүүлгээр нь. 

Д.Балдан-Очир: - Гишүүд ээ. Тэгэхээр Байнгын хорооны гишүүдээс горимын санал гарч байна. Анхны хэлэлцүүлгээр энэ өргөн барьсан хуулийг баталъя гэсэн ийм саналыг оруулж байна. Дэмжиж байгаа гишүүд гараа өргөнө үү. 

11-ээс 11. Энэ хуулийг анхны хэлэлцүүлгээр баталъя гэсэн горимын санал дэмжигдлээ. 


Илтгэгч нь Ц.Цэнгэл гишүүн. Гишүүддээ баярлалаа. 

Гурав. “Зарим байгалийн цогцолборт газрын хилийн заагт өөрчлөлт оруулах тухай” Улсын Их Хурлын тогтоолын төсөл 

(анхны хэлэлцүүлэг)

Хэлэлцэх асуудлын дарааллын дагуу гурав дахь асуудал байна. Энэ бол Зарим байгалийн цогцолборт газрын хилийн заагт өөрчлөлт оруулах тухай Улсын Их Хурлын тогтоолын төсөл. Энэ тогтоолын төслийг Их Хурлын нэр бүхий Д.Ганхуяг нарын гишүүд өргөн мэдүүлсэн. Ингээд энэ тогтоолын төслийн анхны хэлэлцүүлгийг хийе. 
Гишүүд ээ. Хэлэлцэж байгаа асуудалтай холбогдуулж. За Ц.Цэнгэл гишүүн. 
Ц.Цэнгэл: - Энэ асуулт биш ээ. Зүгээр энэ байгаль орчны энэ ер нь чөлөөлөгдөх, заримыг нь бас юунд авах юм байна шүү дээ. Газар нутгийг бас тусгай хамгаалалтад авч байгаа юм байна. Чөлөөлөх юм байна. Тийм ээ. Нэг нь авах, нэг нь чөлөөлөх байна шүү дээ. Одоо чөлөөлөхийг нь ярих юм уу. За тэгвэл чөлөөлөх асуудлыг анхны хэлэлцүүлгээр нь шийдчихвэл яасан юм бэ. Тийм ээ. 
Д.Балдан-Очир: - За тэгвэл бас горимын санал гарч байна. Анхны хэлэлцүүлгээр одоо баталъя гэсэн горимын санал. 

11-ээс 10. Анхны хэлэлцүүлгээр нь баталъя гэсэн санал дэмжигдэж байна. 

Илтгэгч нь Г.Баярсайхан гишүүн. За ингээд гурав дахь асуудлыг хэлэлцчихлээ. Тийм ээ. 
Дөрөв. “Зарим газар нутгийг улсын тусгай хамгаалалтад авах тухай” Улсын Их Хурлын тогтоолын төсөл (Улсын Их Хурлын гишүүн Г.Баярсайхан нарын гишүүдийн өргөн мэдүүлэн) (хэлэлцэх эсэх)
За дөрөв дэх асуудал. “Зарим газар нутгийг улсын тусгай хамгаалалтад авах тухай” Улсын Их Хурлын тогтоолын төсөл. Улсын Их Хурлын гишүүн Г.Баярсайхан нарын гишүүдийн өргөн мэдүүлэн. Хэлэлцэх эсэхийг одоо Байнгын хороогоор хэлэлцэнэ. За хэлэлцье гэсэн гишүүд гараа өргөнө үү. 

11-ээс 10. Илтгэгч нь Н.Ганбямба гишүүн. Гишүүдэд баярлалаа. Байнгын хорооны хуралдаан өндөрлөлөө.
Хуралдаан 11 цаг 25 минутад өндөрлөв. 

Соронзон хальснаас буулгасан:

ХУРАЛДААНЫ ТЭМДЭГЛЭЛ

